ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
ՈՐՈՇՈՒՄ
 
«_____»__________ -ի 2017 թվականի N           - Ա
 
«ԳԵՈԿՈՍՄՈՍ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆ ՀԻՄՆԱԴՐԵԼՈՒ ՄԱՍԻՆ
 
Հիմք ընդունելով «Բաժնետիրական ընկերությունների մասին» Հայաստանի Հանրապետության օրենքի 10-րդ, 11-րդ և 12-րդ հոդվածները՝ Հայաստանի Հանրապետության կառավարությունը որոշում է.

1. Հիմնադրել «Գեոկոսմոս» անվանումով փակ բաժնետիրական ընկերություն (այսուհետ՝ Ընկերություն), որի նպատակն է ձեռնարկատիրական գործունեություն իրականացնելու ճանապարհով շահույթի ստացումը:
2. Ընկերության կանոնադրական կապիտալի չափը սահմանել 419,000.0 հազ. դրամ (չորս հարյուր տասնինը միլիոն ՀՀ դրամ), որը բաժանվում է 419000 հասարակ անվանական բաժնետոմսերի, յուրաքանչյուրը 1000 ՀՀ դրամ անվանական արժեքով,

3. Հաստատել Ընկերության կանոնադրական կապիտալում որպես ներդրում փոխանցվող գույքի ցանկը՝ համաձայն հավելվածի:

4. Ընկերության 419000 հասարակ անվանական բաժնետոմսերի կառավարման լիազորություններ վերապահել Հայաստանի Հանրապետության պաշտպանության նախարարությանը:

5. Հայաստանի Հանրապետության պաշտպանության նախարարին լիազորել հաստատելու բաժնետոմսերի տեղաբաշխման արդյունքները և կանոնադրությունը, ընտրելու Ընկերության տնօրենների խորհրդի (կանոնադրությամբ նախատեսված լինելու դեպքում) և վերստուգող հանձնաժողովի (վերստուգող) անդամներ, ձևավորելու Ընկերության գործադիր մարմինը կամ նշանակելու Ընկերության գործադիր մարմնի ղեկավարի ժամանակավոր պաշտոնակատար:
6. Հայաստանի Հանրապետության պաշտպանության նախարարին՝ մեկամսյա ժամկետում ապահովել օրենքով սահմանված կարգով Ընկերության պետական գրանցումը` Հայաստանի Հանրապետության պաշտպանության նախարարության միջոցների հաշվին:

	
	Հավելված
ՀՀ կառավարության 2017 թվականի
................. ......-ի N -Ա որոշման


 
Ց Ա Ն Կ
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆԻՑ «ԳԵՈԿՈՍՄՈՍ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ
ՓՈԽԱՆՑՎՈՂ ԳՈԻՅՔԻ
	NN ը/կ
	Գույքի անվանումը
	Շահագործման հանձնման կամ ձեռքբերման տարեթիվը
	Արժեքը (ՀՀ դրամ)

	1.
	Դրամական միջոցներ
	
	300,087,340

	2.
	108,2 ք.մ. արտադրատարածք (ըստ անշարժ գույքի N Գ04072017-01-0001 վկայականի) 
	16.03.2017 թ.
	8,879,887

	3.
	Երկրի հեռահար զոնդավորման տվյալների ընդունիչ կայան
	01.07.2010 թ.
	108,670,067

	4.
	Ավտոմեքենա ԳԱԶ 31010 մարդատար
(տեխ./անձ. N 50746)
	01.01.2000 թ.
	764,400

	5.
	Սեղան ղեկավարի
	09.06.2017 թ.
	42,990

	6.
	Բազկաթոռ ղեկավարի
	09.06.2017 թ.
	45,000

	7.
	Աթոռ կիսափափուկ կահույքի /2 հատ/
	09.06.2017 թ.
	11,972

	8.
	Պահարան չհրկիզվող
	09.06.2017 թ.
	94,800

	9.
	Լրագրասեղան
	09.06.2017 թ.
	8,598

	10.
	Զգեստապահարան երկդուռ /2 հատ/
	09.06.2017 թ.
	43,000

	11.
	Գրապահարան /2 հատ/
	09.06.2017 թ.
	37,800

	12.
	Սեղան համակարգչի /2 հատ/
	09.06.2017 թ.
	33,248

	13.
	Սեղան լսարանային /2 հատ/
	09.06.2017 թ.
	24,960

	14.
	Գրասեղան 1 պահարանի /2 հատ/
	09.06.2017 թ.
	32,288

	15.
	Աթոռ փափուկ մ/կ /6 հատ/
	09.06.2017 թ.
	30,600

	16.
	Սառնարան
	03.07.2017 թ.
	99,000

	17.
	Խոլ փափուկ 3 կտորից
	03.07.2017 թ.
	94,050

	
	
	
	419,000,000


Տեղեկանք
«Գեոկոսմոս» փակ բաժնետիրական ընկերություն հիմնադրելու մասին» Հայաստանի Հանրապետության կառավարության որոշման նախագծի ընդունման հիմնավորման մասին
1. Ընթացիկ իրավիճակը և իրավական ակտի ընդունման անհրաժեշտությունը
Որոշման նախագծի ընդունումը պայմանավորված է Հայաստանի Հանրապետության սեփականություն հանդիսացող և Հայաստանի Հանրապետության կառավարության 2017թ. մարտի 16-ի № 268-ԱԳ որոշմամբ Հայաստանի Հանրապետության պաշտպանության նախարարությանը ամրացված Երկրի հեռահար զոնդավորման տվյալների ընդունիչ կայանի (այսուհետ՝ Ընդունիչ կայան) շահագործումը կարգավորելու անհրաժեշտությամբ:

2. Առաջարկվող կարգավորման բնույթը
Ընդունիչ կայանի ծրագրատեխնիկական համալիրի հնության պատճառով այն  չի շահագործվում, աշխատունակ վիճակի բերելու համար անհրաժեշտ է կայանի արդիականացում և շահագործման կառավարման կարգավորում:
Ընկերության կանոնադրական կապիտալից 300 087 340 ՀՀ դրամ նախատեսված է Ընդունիչ կայանի արդիականացման, շահագործման սկզբնական փուլի և տարածքի կապիտալ վերանորոգման համար:
Ներկայացվող նախագծով Ընդունիչ կայանը ամրացվում է ստեղծվող ընկերությանը՝ շահագրգիռ գերատեսչություններին հավաստի տվյալներով ապահովելու հնարավորությամբ՝ մշակված տիեզերալուսանկարներ, ֆոտոփաստաթղթեր, թվային և անալոգային քարտեզներ, երկրատեղեկատվական տվյալներ և այլ: 

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության պաշտպանության նախարարության ռազմարդյունաբերության պետական կոմիտեի կողմից:
4. Ակնկալվող արդյունքը
Իրավական ակտի կիրառման արդյունքում Ընդունիչ կայանի արդիականացման և շահագործման մեջ դնելուց հետո կիրականացվի Հայաստանի Հանրապետության տարածքի ժամանակակից մեթոդներով քարտեզագրական աշխատանքներ: 
Կայանի շահագործումը կնպաստի ՌԴ ՛՛Ռոսկոսմոս՛՛ և այլ տիեզերական գործունեությամբ զբաղվող միջազգային կազմակերպությունների հետ կապերի ամրապնդմանը և զարգացմանը:

Տեղեկանք 
«Գեոկոսմոս» փակ բաժնետիրական ընկերություն հիմնադրելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ եվ լրացումներ կատարելու անհրաժեշտության առկայության կամ բացակայության մասին
«Գեոկոսմոս» փակ բաժնետիրական ընկերություն հիմնադրելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերի ընդունման անհրաժեշտություն չի առաջանում:

Տեղեկանք 
«Գեոկոսմոս» փակ բաժնետիրական ընկերություն հիմնադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի եվ եկամուտների էական ավելացման կամ նվազեցման մասին
«Գեոկոսմոս» փակ բաժնետիրական ընկերություն հիմնադրելու մասին» Հայաստանի Հանրապետության կառավարության որոշման ընդունման կապակցությամբ պետական բյուջեում էական ավելացում կամ նվազում չի նախատեսվում:
ՏԵՂԵԿԱՆՔ
«Գեոկոսմոս» փակ բաժնետիրական ընկերություն հիմնադրելու մասին» Հայաստանի Հանրապետության կառավարության որոշման նախագծի  վերաբերյալ շահագրգիռ պետական մարմինների դիտողությունների և առաջարկությունների  մասին

	Դիտողություններ և առաջարկություններ
	ՀՀ ՊՆ հիմնավորումը

	ՀՀ ԿԱ անշարժ գույքի կադաստրի պետական կոմիտե` ելք N ՄՍ/5432-17 առ 06.09.2017թ. 

	Նախագծի վերաբերյալ առաջարկություններ և առարկություններ չունի
	Ընդունվել է ի գիտություն

	ՀՀ ԱՆ աշխատակազմի իրավաբանական անձանց պետական ռեգիստրի գործակալություն` ելք N 13/15567-17 առ 04.09.2017թ. 

	Նախագծի վերաբերյալ առաջարկություններ և դիտողություններ չունի
	Ընդունվել է ի գիտություն

	ՀՀ ֆինանսների նախարարություն` ելք N 01/8-5/16335-17 առ 07.09.2017թ.

	1. Նախագծի նախաբանում առաջարկում ենք հղում կատարել նաև «Բաժնետիրական ընկերությունների մասին» ՀՀ օրենքի(այսուհետ` Օրենք) 10-րդ հոդվածին` համաձայն որի սահմանվում են բաժնետիրական ընկերության հիմնադրման մասին դրույթները:
2. Օրեքնքի 12-րդ հոդվածի 5-րդ կետի համաձայն` նույն հոդվածի 3-րդ կետով սահմնաված մյուս լիազորությունները կառավարության կողմից կարող են վերապահվել համապատասխան պետական մարմնին:

         Վերոգրյալի կապակցությամբ, ինչպես նաև հաշվի առնելով այն հանգամանքը, որ Նախագծով ՀՀ պաշտպա-նության նախարարությանն են վերապահվում Օրենքի 12-րդ հոդվածի 3-րդ կետով սահմանված ոչ բոլոր լիազորություն-ները` առաջարկում ենք Նախագծում կատարել համապատասխան լրացումներ:
	Ընդունվել է` Նախագծում կատարվել է համապատասխան լրացում
Ընդունվել է` Նախագծում կատարվել են համապատասխան լրացումներ


	ՀՀ Արդարադատության նախարարություն ` ելք 01/19.2/16969-17 առ 27.09.2017թ.

	1. Նախագծի 1-ին կետում անհրաժեշտ է «տնտեսկան» բառը փոխարինել «ձեռնարկատիրական» բառով` համաձայն ՀՀ քաղաքացիական օրենսգրքի 2-րդ հոդվածի պահանջների:
2. Նախագծի 5-րդ կետի 1-ին ենթակետում անհրաժեշտ է «խորհրդը (կանոնադրությամբ նախատեսված լինելու դեպքում) և վերստուգող հանձնաժողովը(վերստուգող)» բառերը փոխարինել «խորհրդի (կանոնադրությամբ նախատեսված լինելու դեպքում) և վերստուգող հանձնաժողովի(վերստուգող) անդամներ» բառերով` համաձայն «Իրավական ակտերի մասին» ՀՀ օրենքի 36-րդ հոդվածի պահանջների:
	Ընդունվել է` նախագծում կատարվել է համապատասխան փոփոխություն 
Ընդունվել է` նախագծում կատարվել է համապատասխան փոփոխություն 


	ՀՀ Նախագահի աշխատակազմի ղեկավար` ելքՂ-2517 առ 16.10.2017թ.

	Նախագծի վերաբերյալ  սկզբունքային առաջարկություններ և դիտողություններ չկան
	Ընդունվել է ի գիտություն


